КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Шонді” предпринимательство сӧвмӧдан шӧрин”
асшӧрлуна абу коммерческӧй организация йылысь
“Абу коммерческӧй организацияяс йылысь” Федеральнӧй оланпаслӧн 10 статья, “Коми Республикаса канму эмбурӧн веськӧдлӧм да вӧдитчӧм йылысь” Коми Республикаса Оланпаслӧн 5 статьяса “в1” пункт серти, “Ичӧт да шӧр предпринимательство субъектъяслӧн акселерация” дінму проект збыльмӧдӧм могысь, кутшӧмӧс вынсьӧдӧма Коми Республикаса стратегическӧй сӧвмӧдӧм да верктуя проектъяс серти сӧветлӧн президиумӧн (2018 во ӧшым тӧлысь 6 лунся 7-ПС №-а сёрнигижӧд), Коми Республикаса Веськӧдлан котыр шуис:
1. Пырны “Шонді” предпринимательство сӧвмӧдан шӧрин” асшӧрлуна абу коммерческӧй организация учредитысьяс лыдӧ (водзӧ –  “Шонді” предпринимательство сӧвмӧдан шӧрин” АНО), кутшӧмӧс лӧсьӧдӧны Коми Республикаын ичӧт да шӧр предпринимательство юкӧнын услугаяс сетӧм могысь.
2. Россия Федерацияса субъектъясӧн, кодъяслӧн сьӧмкудъяслы сетӧны ичӧт да шӧр предпринимательстволы канмусянь отсалӧм вылӧ, крестьяна (фермер) овмӧсъяс пыртӧмӧн, а сідзжӧ том йӧз предпринимательстволы отсалӧм серти мероприятиеяс збыльмӧдӧм вылӧ субсидияяс, мероприятиеяс збыльмӧдӧм дорӧ корӧмъяс серти да ичӧт да шӧр предпринимательство субъектъяслы отсалан инфраструктура артмӧдысь организацияяс дорӧ корӧмъяс серти, кутшӧмъясӧс вынсьӧдӧма Россия Федерацияса экономика сӧвмӧдан министерстволӧн 2018 во урасьӧм тӧлысь 14 лунся 67 №-а тшӧктӧдӧн (пасйӧма Россияса юстиция министерствоын 2018 во 05.03 лунӧ 50966 № улын), сетны “Шонді” предпринимательство сӧвмӧдан шӧрин” АНО-лы Коми Республикаын ичӧт да шӧр предпринимательство субъектъяслы отсалан инфраструктура артмӧдысь организацияясӧн веськӧдлан ӧтувъя органлысь могъяссӧ.
3. Коми Республикаса экономика министерстволы лоны Коми Республика нимсянь “Шонді” предпринимательство сӧвмӧдан шӧрин” АНО учредитысьяс пиысь ӧтиӧн да урчитӧм пӧрадокын могмӧдны “Шонді” предпринимательство сӧвмӧдан шӧрин” АНО лӧсьӧдӧм серти котыртан мероприятиеяс олӧмӧ пӧртӧмсӧ тайӧ шуӧм вынсялан лунсянь 30 календарнӧй лун чӧжӧн.
4. Коми Республикаса эмбур да му йитӧдъяс министерстволы урчитӧм пӧрадокын сӧгласуйтны “Бизнес-инкубатор” республиканскӧй предприятие” Коми Республикаса канму ӧтувъя предприятиелысь “Шонді” предпринимательство сӧвмӧдан шӧрин” АНО лӧсьӧдӧмын участвуйтӧмсӧ.
5. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 

